
					ఈ పుట అచ్చుదిద్దబడ్డది
210 శుకసప్తతి



తే. పచ్చి జమలిక వాయించి వరుసతోడఁ

దాతతండ్రుల చౌదరితనము లెల్ల

నెన్ని కైవార మొనరించి యింపు నెఱప

నతనిఁ గూర్చుండనిడుకొని యాదరమున. 415



మ. కలలో దేవర చెప్పె రేయి యెదుటం గన్పించి నెయ్యంబు వా

టిల నీపాలికి దేవుఁ డింక బవనీఁడే యంచుఁ దానాఁడగా

వలె నేబాఁపనమొప్పెలైన సరియే వారెల్ల సాత్కాలు నీ

వలె గోరించిరె నిన్నె కొల్తు ననుచు న్వర్ణించుచో నంతటన్. 416



తే. ముదుక తలపాగయును బాహుమూలమందు

గవిలె చర్మపుటొఱలోని కత్తిగంట

మలతి నీర్కావిదోవతు లమరి గ్రామ

కరణ మేతెంచి రెడ్డిచెంగట వసించె. 417



క. ఈరీతి నెల్లవారలుఁ

జేర హలాంకుండు రచ్చసేయఁ దదీయాం

భోరుహముఖి సరికాఁపుటొ

యారులఁ గూడుకొని నిజగృహాంతరసీమన్. 418



తే. దివసమంత వితాపోయె నవుర రారె

గుంపునంపును లేకుండ గుండుపోగు

గాఁ బదాఱింటితరమునుగాఁగ నూలు

వడకరే యంచు నొండొరు ల్నొడివికొనుచు. 419



క. వడిదారము చెవులుం ద్రొ

క్కుడుపలకయు దిండు కదురు గుంజలును ద్రొ

		 ఈ పేజీలో చివరి మార్పు 6 జూలై 2020న 03:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

